
ՆԱԽԱԲԱՆ 

Ներկայացվող հաշվետվությունում ամփոփված են 2022 թվականին  

Մտավոր սեփականության գրասենյակի կողմից կատարված հիմնական 

աշխատանքների արդյունքները, իրավական դաշտում իրականացված 

բարեփոխումները, էլեկտրոնային համակարգի և տվյալների հիմնապաշարների 

արդիականացմանը, ինչպես նաև մատուցվող ծառայությունների որակի 

բարձրացմանն ուղղված քայլերը, միջազգային համագործակցության 

ընդլայնմանը միտված տարբեր ծրագրերին և միջոցառումներին մասնակցության 

արդյունքները:   

2022  թվականին Մտավոր սեփականության գրասենյակն ակտիվորեն 

ներգրավված է եղել ոլորտի կատարելագործմանն ուղղված մի շարք 

նախաձեռնությունների և նախագծերի իրագործման աշխատանքներին, ինչի 

շնորհիվ նախորդ տարիների համեմատ աճել է մտավոր սեփականության 

զարգացման դինամիկան:  

2022 թվականին նախորդ տարվա համեմատությամբ մոտ 9%-ով ավելացել 

է ազգային ընթացակարգով ստացված ապրանքային նշանների գրանցման 

հայտերի, ինչպես նաև Միջազգային ընթացակարգով (Մադրիդյան համակարգ) 

Հայաստանի Հանրապետության նշմամբ ստացված ապրանքային նշանների 

միջազգային գրանցման մասին  ծանուցումների քանակը:  

Գյուտերի և արդյունաբերական դիզայնների ոլորտում ևս ունեցել ենք հայտերի 

ներկայացման աճ: Գյուտերի համար ստացված հայտերի քանակն ավելացել է 

մոտ  9%-ով, իսկ արդյունաբերական դիզայնների համար ստացված հայտերի 

քանակը՝ 24%-ով: 

Հատկանշական է, որ վերջին 5 տարիների ընթացքում Հայաստանի 

Հանրապետության տարածքում գործող եվրասիական արտոնագրերի թիվն աճել 

է մոտ 18%-ով:  

Հաշվետու տարում Էականորեն ավելացել են նաև էլեկտրոնային 

տարբերակով ներկայացվող արդյունաբերական սեփականության օբյեկտների 

գրանցման հայտերի քանակը:  

Շարունակվում են մտավոր սեփականության օբյեկտների գրանցման 

հայտերի և դրանց ամբողջ գործավարությանը վերաբերող փաստաթղթերի 

թվայնացման աշխատանքները: 

Հաշվետու ժամանակաշրջանում շարունակվել են մտավոր 

սեփականության գրասենյակի նոր կայքէջի կատարելագործմանը, ինչպես նաև 

տեղեկատվական տեխնոլոգիաների արդիականացմանն ուղղված 

աշխատանքները:  

  ՀՀ Կառավարության 2021-2026 թվականների գործունեության ծրագրում 

ընդգրկված Մտավոր սեփականության ոլորտի զարգացման ռազմավարության 

մշակման աշխատանքները շարունակվել են նաև 2022թ.-ին: Այն մշակվել է ՀՀ 

Էկոնոմիկայի նախարարության Մտավոր սեփականության գրասենյակի 

մասնագետների և Մտավոր սեփականության համաշխարհային 

կազմակերպության (WIPO) փորձագետների հետ համատեղ:  

2022 թվականին ՀՀ Կառավարության կողմից հաստատվել են 2021 

թվականին ընդունված «Արտոնագրերի մասին» ՀՀ օրենքից և «Արդյունաբերական 

դիզայնի մասին» ՀՀ օրենքից, ինչպես նաև թվով 11 ենթաօրենսդրական ակտերից 

բխող կարգերն ու կանոնադրությունները: 

Մտավոր սեփականության գրասենյակի կողմից մշակվել և 

Կառավարությանն են ներկայացվել ««Ապրանքային նշանների մասին» ՀՀ 

օրենքում փոփոխություններ և լրացումներ կատարելու մասին» և ««Պետական 

տուրքի մասին» ՀՀ օրենքում փոփոխություններ և լրացումներ կատարելու մասին» 

օրենքների նախագծերը, որոնց ՀՀ Կառավարությունը հավանություն է տվել: 

2022 թվականին Գրասենյակը խորացրել և ամրապնդել է 

համագործակցությունը Մտավոր սեփականության համաշխարհային 

կազմակերպության (WIPO), Եվրասիական արտոնագրային կազմակերպության 

(EAPO),  Եվրոպական Միության  մտավոր սեփականության գրասենյակի (EUIPO) 

և օտարերկրյա պետությունների գերատեսչությունների հետ, մասնակցել է 

ոլորտում կազմակերպված միջազգային վեհաժողովների, նիստերի, 

աշխատաժողովների, սեմինարների, աշխատանքային հանդիպումների:  

Մտավոր սեփականության գրասենյակը Հայաստանի Հանրապետության 

Էկոնոմիկայի նախարարության կազմում գործող առանձնացված 

ստորաբաժանում  է, որն օրենքով, իսկ առանձին դեպքերում նաև օրենսդրությամբ 

նախատեսված դեպքերում, մատուցում է ծառայություններ   մտավոր 

սեփականության բնագավառում: 

Գրասենյակը Հայաստանի Հանրապետության օրենսդրությամբ 

սահմանված կարգով իրականացնում է գյուտերի, արդյունաբերական 

դիզայնների, ապրանքային և սպասարկման նշանների, աշխարհագրական 

նմուշների, ապրանքների ծագման տեղանունների և ինտեգրալ միկրոսխեմաների 

տոպոլոգիաների հայտերի ընդունումն ու փորձաքննության անցկացումը, 

պետական գրանցումը, արտոնագրերի և վկայագրերի հանձնումն ու սահմանված 

կարգով նշված օբյեկտների պետական գրանցամատյանների վարումը, ինչպես 

նաև դրանց օգտագործման իրավունքի ընձեռման՝ ֆրանչայզինգի, լիցենզային 

պայմանագրերի, այդ թվում՝ բաց լիցենզիաների և իրավունքների փոխանցման 

գրանցումը: 

Գրասենյակն իրականացնում է արդյունաբերական սեփականության 

օբյեկտների և ինտեգրալ միկրոսխեմաների տոպոլոգիաների հայտերի 

փորձաքննության որոշումներին վերաբերող և արտոնագիր կամ վկայագիր տալու 

դեմ առարկությունների ու բողոքների քննարկումը: 

Իրավական պահպանություն ստացած արդյունաբերական 

սեփականության օբյեկտների և ինտեգրալ միկրոսխեմաների տոպոլոգիաների 

մասին պաշտոնական տեղեկությունները Գրասենյակը նախապատրաստում և 

հրապարակում է  իր կայքէջում: 

Հայաստանի Հանրապետության միջազգային պայմանագրերին 

համապատասխան Գրասենյակը համագործակցում է նմանատիպ 

գերատեսչությունների և միջազգային կազմակերպությունների հետ և կատարում 

է միջազգային պայմանագրերով ստանձնած իր պարտավորությունները: 

Գրասենյակի կազմում գործում են հետևյալ բաժինները. 

Քրիստինե Համբարյան      
Գրասենյակի ղեկավար

Գյուտերի և արդյունաբերական        
դիզայնների փորձաքննության բաժին 
Ավետիս Պերյան       

Ապրանքային նշանների և աշխարհագրական    
նշումների փորձաքննության բաժին       
Աննա Հայրապետյան 

Հեղինակային իրավունքի և        Տեղեկատվական տեխնոլոգիաների   
հարակից իրավունքների բաժին    ապահովման և հրապարակումների բաժին  
Էլեն Համբարձումյան        Արփինե Եգանյան       

Հայտերի ընդունման բաժին       Պետական գրանցամատյանների բաժին 

Լիլյա Հակոբյան        Արայիկ  Բաբայան      

ԳՅՈՒՏԵՐ  

ՀԱՅՏԵՐ 
2022 թվականին Մտավոր սեփականության գրասենյակ է ներկայացվել 118 

հայտ՝ 34 գյուտի արտոնագիր ստանալու հայտ (հայտերի ընդհանուր քանակի 

28,81%-ը) և 84 գյուտի կարճաժամկետ արտոնագիր ստանալու հայտ (հայտերի 

ընդհանուր քանակի 71,19%-ը), որոնցից 101-ը՝ ազգային հայտատուներից, իսկ 17-

ը՝ օտարերկրյա հայտատուներից, այդ թվում՝ 7-ը PCT համակարգով ազգային փուլ 

փոխադրված հայտերով։ 

Հաշվետու ժամանակաշրջանում էլեկտրոնային եղանակով ներկայացվել է 

32 հայտ (հայտերի ընդհանուր քանակի 27, 11%-ը): 

ՀԱՅՏԵՐԻ ՆԵՐԿԱՅԱՑՄԱՆ ԴԻՆԱՄԻԿԱՆ 2018-2022 ԹՎԱԿԱՆՆԵՐԻՆ 

 

2018 2019 2020 2021 2022
Ազգային հայտատուներ 135 149 87 100 101

Օտարերկրյա հայտատուներ 6 4 12 9 17

Ընդամենը 141 153 99 109 118

135
149

87
100 101

6 4
12 9

17

141
153

99
109

118

ԱՂՅՈՒՍԱԿՈՒՄ ՆԵՐԿԱՅԱՑՎԱԾ Է 2022 ԹՎԱԿԱՆԻՆ ՖԻԶԻԿԱԿԱՆ ԵՎ ԻՐԱՎԱԲԱՆԱԿԱՆ ԱՆՁԱՆՑԻՑ 
ՍՏԱՑՎԱԾ ՀԱՅՏԵՐԻ ՀԱՐԱԲԵՐԱԿՑՈՒԹՅՈՒՆԸ 

Հայտատու Հայտերի քանակը %-ը հայտերի 

ընդհանուր թվի մեջ 

Ֆիզիկական անձ 61 51,69% 

Իրավաբանական անձ 

այդ թվում՝ 

Առևտրային 

կազմակերպություն 

ԲՈՒՀ  կամ Գիտական 

հաստատություն 

57 

 

21 

 

36 

 

48,31% 

 

17,80% 

 

30,51% 

Ընդամենը 118 100% 

 

Հաշվետու ժամանակաշրջանում սահմանված կարգով հրապարակվել է 

գյուտի արտոնագիր ստանալու 5 հայտ (2021թ.-ին՝ 2 հայտ): 

2022թ. ընթացքում Գրասենյակ ներկայացվել է ըստ էության 

փորձաքննության անցկացման 4 դիմում: 

2022 թվականին Գրասենյակը ստացել է 1 եվրասիական հայտ և սահմանված 

ժամկետում առաքել է այն Եվրասիական արտոնագրային գերատեսչություն։ 

Այսպիսով, 1997-2022 թվականների ժամանակահատվածում Եվրասիական 

արտոնագրային գերատեսչություն առաքվել է գյուտի 58 եվրասիական հայտ։ 

Հաշվետու ժամանակաշրջանում գործավարությունն ավարտվել է 123 

հայտով, ընդ որում՝ 5 հայտով կայացվել են որոշումներ գյուտի արտոնագիր տալու 

մասին, 84 հայտով կայացվել են որոշումներ գյուտի կարճաժամկետ արտոնագիր 

տալու մասին, 28 հայտով կայացվել են որոշումներ հայտը հետ կանչված 

համարելու մասին, 2 հայտով կայացվել են որոշումներ գյուտի արտոնագիր տալը 

մերժելու մասին, 4 հայտով կայացվել են որոշումներ գյուտի կարճաժամկետ 

արտոնագիր տալը մերժելու մասին: 

Բացի այդ, 7 հայտով կայացվել են որոշումներ գյուտի արտոնագիր 

ստանալու հայտի հրապարակման մասին։ 

ՀԱՅՏԵՐԻ ՔՆՆԱՐԿՄԱՆ ԱՐԴՅՈՒՆՔՆԵՐԸ ԴԻԱԳՐԱՄԻ ՏԵՍՔՈՎ  

 

 

 

 

 

 

 

 

 

2022 ԹՎԱԿԱՆԻՆ ԱԶԳԱՅԻՆ ԵՎ ՕՏԱՐԵՐԿՐՅԱ ՀԱՅՏԱՏՈՒՆԵՐԻՑ ՍՏԱՑՎԱԾ ՀԱՅՏԵՐԻ 
ԲԱՇԽՈՒՄՆ ԸՍՏ ՄԻՋԱԶԳԱՅԻՆ ԱՐՏՈՆԱԳՐԱՅԻՆ ԴԱՍԱԿԱՐԳՄԱՆ ԲԱԺԻՆՆԵՐԻ ԲԵՐՎԱԾ 
Է ԳՐԱՖԻԿԻ ՏԵՍՔՈՎ 

ՀԱՅՏԻ ՀԵՏԿԱՆՉՄԱՆ ԵՎ ՄԵՐԺՄԱՆ 

Ազգային հայտատուներից Օտարերկրյա հայտատուներից Ընդամենը

2022 ԹՎԱԿԱՆԻՆ ՍՏԱՑՎԱԾ ՀԱՅՏԵՐԻ ԲԱՇԽՈՒՄՆ ԸՍՏ ՏԵԽՆԻԿԱՅԻ ԲՆԱԳԱՎԱՌՆԵՐԻ 
ԲԵՐՎԱԾ Է ԱՂՅՈՒՍԱԿՈՒՄ 

No Տեխնիկայի բնագավառը 
(ըստ ՄԱԴ-ի դասի/ենթադասի) 

Ներկայացված 
հայտերի 
քանակը 

%-ը 
ընդհանուր 

թվի մեջ 
1-2. Դեղեր և դեղամիջոցներ (A61K) 20 16,95% 

1-2. Բժշկություն և անասնաբուժություն 
(A61-A63, բացառությամբ A61K) 

20 16,95% 

3. Ճշգրիտ մեխանիկա, համակարգչային 
տեխնիկա, ազդանշանում (G04-G08) 

12 10.17% 

4. Անօրգանական քիմիա (C01- C05, 
A01N) 

9 7,63% 

5. Սննդամթերք և ծխախոտ (A21-A24) 8 6,78% 

6-7. Չափում և օպտիկա (G01-G03) 6 5,08% 

6-7. Օրգանական քիմիա (C07, A01N) 6 5,08% 

8. Տրանսպորտ (B60-B68) 5 4,24% 

9-23. Այլ բնագավառներ 32 27,12% 

 Ընդամենը 118 100 

 

ԱՂՅՈՒՍԱԿՈՒՄ ԲԵՐՎԱԾ ԵՆ 2020-2022 ԹՎԱԿԱՆՆԵՐԻՆ ՍՏԱՑՎԱԾ ՀԱՅՏԵՐԻ 
ԲԱՇԽՈՒՄՆ ԸՍՏ ՏԵԽՆԻԿԱՅԻ ԲՆԱԳԱՎԱՌՆԵՐԻ 

No Տեխնիկայի 
բնագավառը 
(ըստ ՄԱԴ-ի 

դասի/ենթադասի) 
2020 

 
2021 

 

 
2022 

 

Ընդհանուր 
թիվը 

(2020- 2022) 

%-ը 
հայտերի 

ընդհանուր 
թվի մեջ 

1. Դեղեր և 
դեղամիջոցներ (A61K) 

15 17 20 52 15,95% 

2. Բժշկություն և 
անասնաբուժություն 

15 16 20 51 15,64% 

(A61-A63, 
բացառությամբ A61K) 

3. Չափում և օպտիկա 
(G01-G03) 

8 12 6 26 7,98% 

4. Օրգանական քիմիա 
(C07, A01N) 

7 9 6 22 6,75% 

5. Հագուստ և 
կենցաղային 
առարկաներ (A41-
A47) 

11 6 3 20 6,13% 

6. Ճշգրիտ մեխանիկա, 
համակարգչային 
տեխնիկա, 
ազդանշանում (G04-
G08) 

4 3 12 19 5,83% 

7. Անօրգանական 
քիմիա (C01-C05, C30) 

5 4 9 18 5,52% 

8. Էլեկտրական 
տեխնիկա (H01, H02, 
H05) 

10 4 3 17 5,21% 

9. Սննդամթերք և 
ծխախոտ (A21-A24) 

1 4 8 13 3,99% 

10. Շարժիչներ և պոմպեր 
(F01-F04) 

5 4 3 12 3,68% 

11. Գյուղատնտեսություն 
(A01, բացառությամբ 
A01N) 

2 4 4 10 3,07% 

12. Ներկեր, վառելիք, 
կենդանական և 
բուսական յուղեր 
(C09-C11) 

2 5 2 9 2,76% 

13-14. Նյութերի մշակում, 
շերտավոր նյութեր 
(B21-B30, B32) 

3 3 2 8 2,45% 

13-14. Տրանսպորտ (B60-B68) 0 3 5 8 2,45% 

15. Շինարարություն 
(E01-E06) 

4 2 1 7 2,15% 

16. Այլ բնագավառներ 7 13 14 34 10,43% 

 Ընդամենը 99 109 118 326 100% 

ԱՐՏՈՆԱԳՐԵՐ   
2022 թվականին տրվել է՝ 3 գյուտի արտոնագիր և 94 գյուտի կարճաժամկետ 

արտոնագիր, որոնցից օտարերկրյա հայտատուներին տրվել է 1 գյուտի 

արտոնագիր (Ամերիկայի Միացյալ Նահանգներ) և 1 գյուտի կարճաժամկետ 

արտոնագիր (Ռուսաստանի Դաշնություն): 

ԱՐՏՈՆԱԳՐԵՐԻ ՏՐԱՄԱԴՐՄԱՆ ԴԻՆԱՄԻԿԱՆ 2018-2022 ԹՎԱԿԱՆՆԵՐԻՆ 

 

2018 2019 2020 2021 2022
Գյուտի արտոնագիր 100 100 72 27 3

Գյուտի կարճաժամկետ 
արտոնագիր 39 94

Օգտակար մոդելի 
արտոնագիր 35 32 29 7

Ընդամենը 135 132 101 73 97

100 100

72

27

3

39

94

35 32 29
7

135 132

101

73

97

2022 թվականի տվյալների համաձայն Հայաստանի Հանրապետության 3451 

գյուտի արտոնագրից Հայաստանի Հանրապետության տարածքում գործում են 12–ը, իսկ 

գյուտի կարճաժամկետ 781 արտոնագրից գործում են 211-ը։ 

ԳՐԱՖԻԿՈՒՄ ՆԵՐԿԱՅԱՑՎԱԾ Է ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՈՐԾՈՂ 
ԱՐՏՈՆԱԳՐԵՐԻ ՔԱՆԱԿԸ ՀԱՄԱՊԱՏԱՍԽԱՆ ՏԱՐՎԱ ԴԵԿՏԵՄԲԵՐԻ 31-Ի ԴՐՈՒԹՅԱՄԲ 
(2018-2022) 

 

2022 թվականի վերջի դրությամբ Հայաստանի Հանրապետության 

տարածքում գործում են 7324 Եվրասիական արտոնագրեր։ 

2018 2019 2020 2021 2022
Գյուտի արտոնագիր 209 219 189 12 12

Գյուտի կարճաժամկետ 
արտոնագիր 163 211

Օգտակար մոդելի 
արտոնագիր 128 126 109

Ընդամենը 337 345 298 175 223

209 219
189

12 12

163
211

128 126 109

337 345
298

175
223

ԱՐԴՅՈՒՆԱԲԵՐԱԿԱՆ ԴԻԶԱՅՆՆԵՐ 

ՀԱՅՏԵՐ 
 

2022 թվականին ավելացել է Գրասենյակ ներկայացված արդյունաբերական 

դիզայնի հայտերի քանակը։ Ազգային ընթացակարգով ստացվել է 46 հայտ (2021 

թվականին՝ 37 հայտ): Հայտերից 44-ը ստացվել են ազգային հայտատուներից, ինչը 

12-ով ավել է նախորդ տարվա համեմատ (2021 թվականին՝ 32 հայտ), իսկ 2-ը՝ 

օտարերկրյա հայտատուներից (Ֆրանսիա և Արաբական Միացյալ 

Էմիրություններ)։ 

Հաշվետու ժամանակաշրջանում էլեկտրոնային եղանակով ներկայացվել է 

արդյունաբերական դիզայնի 13 հայտ (2021 թվականին՝ 15 հայտ), ինչը կազմել է 

հայտերի ընդհանուր թվի 28,26%-ը:  

Հաշվետու ժամանակաշրջանում սահմանված կարգով հրապարակվել է 

արդյունաբերական դիզայնի 39 հայտ: 

Արդյունաբերական նմուշների միջազգային գրանցման մասին Հաագայի 

Համաձայնագրի Ժնևյան ակտի շրջանակներում Հայաստանի Հանրապետության 

նշմամբ ստացվել է արդյունաբերական նմուշների միջազգային գրանցման մասին 

97 ծանուցում (218 արդյունաբերական դիզայնով), ինչը 2.1%-ով ավելի է նախորդ 

տարվա համեմատ (2021 թվականին՝ 95 ծանուցում, 306 արդյունաբերական 

դիզայնով)։ Գրանցումները ներկայացվել են 18 երկրներից (Շվեյցարիա՝ 64, 

Ռուսաստանի Դաշնություն՝ 7, Թուրքիա՝ 3, Ուկրաինա՝ 3, Գերմանիա՝ 3 և այլն): 

ԱՂՅՈՒՍԱԿՈՒՄ  ՆԵՐԿԱՅԱՑՎԱԾ Է 2022 ԹՎԱԿԱՆԻՆ ՖԻԶԻԿԱԿԱՆ ԵՎ 
ԻՐԱՎԱԲԱՆԱԿԱՆ ԱՆՁԱՆՑԻՑ ՍՏԱՑՎԱԾ ՀԱՅՏԵՐԻ ՀԱՐԱԲԵՐԱԿՑՈՒԹՅՈՒՆԸ 

Հայտատու Հայտերի քանակը %-ը հայտերի ընդհանուր 

թվի մեջ 

Ֆիզիկական անձ 20 43,48% 

Իրավաբանական անձ 26 56,52% 

Ընդամենը 46 100% 

 

ԱՐՏՈՆԱԳՐԵՐ 
 

2022 թվականի ընթացքում տրվել է 27 արդյունաբերական դիզայնի 

արտոնագիր (39 տարբերակով), որոնցից օտարերկրյա հայտատուներին տրվել է 

2 արդյունաբերական դիզայնի արտոնագիր (Ուկրաինա և Ֆրանսիա): 

2022 թվականի ընթացքում արդյունաբերական նմուշների միջազգային 

գրանցման 99 (127 արդյունաբերական դիզայնով) ծանուցումների վերաբերյալ 

կայացվել է դրական որոշում (2021թ.-ին՝ 66 դրական որոշում (89 

արդյունաբերական դիզայնով)): 

2022 թվականի տվյալների համաձայն՝ Հայաստանի Հանրապետության 593 

արդյունաբերական դիզայնի արտոնագրերից Հայաստանի Հանրապետության 

տարածքում գործում է 263 արտոնագիր: 

ԱՊՐԱՆՔԱՅԻՆ ՆՇԱՆՆԵՐ 

 

2022 թվականին աճել  է Մտավոր սեփականության գրասենյակ 

ներկայացված ապրանքային նշանների գրանցման հայտերի քանակը։  

Ազգային ընթացակարգով ստացվել է  3143 հայտ, ինչը մոտ 9 %-ով ավել է 

նախորդ տարվա համեմատ (2021 թվականին` 2887 հայտ): Հայտերից 2537-ը 

ստացվել է ազգային հայտատուներից: Ապրանքային նշանների թվով 3109 հայտով 

կատարվել է նախնական փորձաքննություն, գրանցվել են 1898 ապրանքային 

նշաններ, որոնցից 1202-ը՝ ազգային հայտատուների անունով: Գրանցված 

ապրանքային նշանների քանակը նվազել է ընդամենը 8%-ով նախորդ տարվա 

համեմատ (2021 թվականին` 2068 հայտ),  35%-ով աճել է ապրանքային նշանի 

գրանցումը մերժելու մասին որոշումների քանակը (324 մերժում՝ նախորդ տարվա 

240 -ի դիմաց), հետ կանչված են համարվել 34 հայտ։ 2022 թվականի ընթացքում 

պատրաստվել և իրավատերերին է հանձնվել 2309 ապրանքային նշանների 

վկայագրեր։  

Միջազգային ընթացակարգով (Մադրիդյան համակարգ) Հայաստանի 

Հանրապետության նշմամբ ստացվել է ապրանքային նշանների միջազգային 

գրանցման մասին 2773 ծանուցում (2021 թվականին՝ 2765 ծանուցում)։  

Միջազգային ծանուցումներով կայացվել է 1775 որոշում ապրանքային 

նշանին իրավական պահպանություն տրամադրելու վերաբերյալ, նախնական 

մերժման մասին կայացվել է 929, իսկ վերջնական մերժման մասին՝ 729 որոշում։ 

ԱԶԳԱՅԻՆ ԸՆԹԱՑԱԿԱՐԳՈՎ ՍՏԱՑՎԱԾ ՀԱՅՏԵՐԻ ԵՎ ՄԻՋԱԶԳԱՅԻՆ ԸՆԹԱՑԱԿԱՐԳՈՎ 
ՍՏԱՑՎԱԾ ԾԱՆՈՒՑՈՒՄՆԵՐԻ ԲԱՇԽՈՒՄՆ ԸՍՏ ՀԱՅՏԱՏՈՒՆԵՐԻ ԵՐԿՐՆԵՐԻ ԲԵՐՎԱԾ Է 
ԱՂՅՈՒՍԱԿՈՒՄ 

Երկիրը Ըստ ազգային 
ընթացակարգի 

Մադրիդյան 
համաձայնագրի և 
դրան կից 
արձանագրության 
շրջանակներում 

Ընդամենը 

AM Հայաստան 3143   3143 

AG Անտիգուա և 
Բարբուդա 

1  1 

AE Արաբական 
Միացյալ Ամիր. 

38 11 49 

AT Ավստրիա 2 25 27 
AU Ավստրալիա 2 15 17 
BA Բոսնիա և 

Հերցեգովինա 
    

BE Բելգիա   32 32 
BG Բուլղարիա 2  44 46 
BR Բրազիլիա 2 4 6 
BS Բահամյան 

Կղզիների 
Ընկերակցություն 

 1  1 

BY Բելառուս   45 45 
BZ Բելիզ  1 1 
CA Կանադա   5 5 
CH Շվեյցարական 

Համադաշնություն 
63 158 221 

CN Չինաստան 46 312 358 
CU Կուբա 2   2 
CY Կիպրոս 4 46 50 
CZ Չեխիայի 

Հանրապետություն 
2 10 12 

DE Գերմանիա 10 182 192 
DK Դանիա 3 7 10 
EE Էստոնիա   7 7 
EG Եգիպտոս   5 5 
ES Իսպանիա  46 46 
FI Ֆինլանդիա  7 7 
FR Ֆրանսիա 7 83 90 
GB Միացյալ 

Թագավորություն 
17 66 83 

GE Վրաստան 18 4 22 
GR Հունաստան  3 3 
HR Խորվաթիա 7 2 9 
HU Հունգարիա   112 112 
ID Ինդոնեզիա   2 2 
IE Իռլանդիա 5 16 21 
IL Իսրայել   3 3 
IN Հնդկաստան 27 6 33 
IR Իրան 5 21 26 
IS Իսլանդիա      
IT Իտալիա 2 133 135 
JO Հորդանան 1   1 
JP Ճապոնիա 8 62 70 
KE Քենիա     
KN Սենտ Քիթս և 

Նևիս Դաշնություն 
4  1 5 

KR Կորեայի 
Հանրապետություն 

65 73 138 

KZ Ղազախստան  34 34 
LB Լիբանան 12  12 
LI Լիխտենշտայն   1 1 
LV Լատվիա   12 12 
LT Լիտվա   5 5 
LU Լյուքսեմբուրգ 3 20 23 
MC Մոնակո   2 2 
MD Մոլդովայի 

Հանրապետություն 
  7 7 

MK Մակեդոնիա 22   22 
MT Մալթա  1  9 10 
MY Մալայզիա   2 2 
NL Նիդերլանդներ 6 39 45 
NO Նորվեգիա   2 2 
OM Օման    6 6 
PL Լեհաստան  17 17 
RO Ռումինիա   8 8 
PT Պորտուգալիա   2 2 
QA Քաթար  1  1 
RU Ռուսաստանի 

Դաշնություն 
75 531 606 

SC Սեյշելյան կղզիներ    
SE Շվեդիա  15 15 
SG Սինգապուր 7 13 20 
SI Սլովենիա   37 37 
SK Սլովակիա   5 5 
SM Սան Մարինո   1 1 
SY Սիրիայի 

Արաբական 
Հանրապետություն 

  3 3 

TH Թայլանդ 2   2 
TR Թուրքիա 3 104 107 
VC Սենթ Վինսենթ և 

Գրենադիններ 

VN Վիետնամ  2 18 20 
VG Վիրջինյան 

կղզիներ 
 3 3 

UA Ուկրաինա 1 37 38 
UZ Ուզբեկստան 2 5 7 

USA ԱՄՆ 101 238 339 
Others 
(MU, 

BD, FL, 
JE, HK, 

BM, 
MH) 

  2 13 15 

Ընդամենը 3727 2738 6465 
 

Հայաստանի Հանրապետությունից ներկայացվել է միջազգային գրանցման 

19 հայտ։  

2022 թվականին առաջատար դիրքում են ապրանքների և 

ծառայությունների միջազգային դասակարգչի (ԱԾՄԴ) 35-րդ դասի (գովազդ. 

գործարարության կառավարում, կազմակերպում, վարչարարություն. 

գրասենյակային ծառայություններ) ծառայությունների համար գրանցման 

ներկայացված ապրանքային նշանները, որոնց թիվը կազմում է 755 հայտ (2021 

թվականին՝ 517 հայտ), երկրորդ տեղում են ԱԾՄԴ-ի  33-րդ դասի (ալկոհոլային 

խմիչքներ (բացառությամբ գարեջրի)) ապրանքների համար գրանցման 

ներկայացված ապրանքային նշանները, որոնց թիվը կազմում է 479 հայտ (2021 

թվականին՝ 502 հայտ), և երրորդ տեղում են ԱԾՄԴ-ի 43-րդ դասի (սննդամթերքով 

և ըմպելիքներով ապահովման ծառայություններ. ժամանակավոր բնակատեղով 

ապահովում) ծառայությունների համար գրանցման ներկայացվածները, որոնց 

թիվը կազմում է 395 հայտ (2021 թվականին՝ 312 հայտ): 

ԷԼԵԿՏՐՈՆԱՅԻՆ ՀԱՅՏԵՐ 
 

Հաշվետու ժամանակաշրջանում 11,1%-ով աճել է նաև էլեկտրոնային 

եղանակով ներկայացված հայտերի քանակը (1440 հայտ) նախորդ տարվա 

համեմատ (2021 թվականին՝ 1296 հայտ): 

 

 

 

 

 

ԱՌԱՐԿՈՒԹՅՈՒՆՆԵՐ ԵՎ ԴԻՏՈՂՈՒԹՅՈՒՆՆԵՐ 
 

2022 թվականի ընթացքում ներկայացվել է հայտարկված ապրանքային 

նշանի գրանցման դեմ 88 գրավոր առարկություններ և դիտողություններ, ինչը մոտ 

11%-ով պակաս է նախորդ տարվա համեմատ (2021 թվականին՝ 99 

առարկություն):  

1440

1296

2022

2021

Էլեկտրոնային հայտեր

99

88

2021

2022

Առարկություններ և դիտողություններ

ԵՐԿԱՐԱՁԳՈՒՄՆԵՐ 
 

Հաշվետու ժամանակաշրջանում գրանցվել է 738 ապրանքային նշանների 

գործողության ժամկետների երկարաձգման և արդյունաբերական դիզայնի 

գրանցումից բխող 24 դիմում իրավունքների պահպանության  ժամկետների 

երկարաձգման մասին: 

Ապրանքային նշանների պետական գրանցամատյանում կատարվել է 812 

փոփոխություն և այլ գործողություններ: 

ԻՐԱՎՈՒՆՔՆԵՐԻ ՓՈԽԱՆՑՄԱՆ ԵՎ ԼԻՑԵՆԶԱՅԻՆ  
ՊԱՅՄԱՆԱԳՐԵՐԻ ԳՐԱՆՑՈՒՄԸ 

Հաշվետու ժամանակաշրջանում քննարկվել և գրանցվել են 153 

ապրանքային նշանների նկատմամբ իրավունքների փոխանցումը գրանցելու, 39 

ապրանքային նշանների լիցենզիաները գրանցելու, 2 ապրանքային նշանի 

ենթալիցենզիայի, 2 ապրանքային նշանի ենթալիցենզիայի փոփոխությունը 

գրանցելու, 5 ապրանքային նշանների լիցենզիաների փոփոխությունը գրանցելու, 

ապրանքային նշանների 2 լիցենզիաները չեղյալ հայտարարելու մասին, 

ապրանքային նշանների 1 ենթալիցենզիա չեղյալ հայտարարելու մասին, 

ապրանքային նշանի 2 ֆրանչայզինգի պայմանագրի, ինչպես նաև 3 արտոնագրի 

ոչ բացառիկ լիցենզիա տալու, 1 արտոնագրի իրավունքի փոխանցման մասին 

դիմումներ, 1 արդյունաբերական դիզայնի լիցենզիա:  

ԲՈՂՈՔԱՐԿՄԱՆ  ԽՈՐՀՈՒՐԴ 
 

2022 թվականի ընթացքում ՀՀ էկոնոմիկայի նախարարության մտավոր 

սեփականության Գրասենյակի բողոքարկման խորհուրդ ներկայացվել է 2 

հանրահայտ ապրանքային նշանների վերաբերյալ դիմումներ, 34 ապրանքային 

նշանների վերաբերյալ բողոքներ: Ներկայացված բողոքներից և դիմումներից 19-ը 

բողոքարկման խորհուրդը բավարարել է, իսկ 17-ի նկատմամբ կայացվել է 

մերժման մասին որոշում: 

ԴԱՏԱԿԱՆ ԳՈՐԾԵՐ 
 

2022թ.-ի ընթացքում Մտավոր սեփականության գրասենյակը 90 դատական 

գործերով մասնակցել է 162 դատական նիստերի: 

 

 



ՕՐԵՆՍԴՐԱԿԱՆ ԴԱՇՏ 

23 
 

ՕՐԵՆՍԴՐԱԿԱՆ ԴԱՇՏ 

2022 թվականին Մտավոր սեփականության գրասենյակը իրականացրել է 

մի շարք բարեփոխումներ իրավական դաշտում, ինչի արդյունքում 

կատարելագործվել է օրենսդրությունը:   

ՀՀ Կառավարության կողմից հաստատվել են 2021 թվականին ընդունված 

«Արտոնագրերի մասին» ՀՀ օրենքից և «Արդյունաբերական դիզայնի մասին» ՀՀ 

օրենքից, ինչպես նաև թվով 11 ենթաօրենսդրական ակտերից բխող կարգերն ու 

կանոնադրությունները, մասնավորապես.  

2022 թվականի մայիսի 22-ի N 774-Ն որոշմամբ ՀՀ Կառավարությունը 

հաստատել է «ՀՀ Էկոնոմիկայի նախարարության մտավոր սեփականության 

գրասենյակի բողոքարկման խորհրդում բողոքների, դիմումների և 

առարկությունների քննարկման, պետական և ծառայողական գաղտնիք կազմող 

տեղեկություններ պարունակող գյուտերի, արդյունաբերական դիզայնների 

գաղտնիության աստիճանի որոշման, դրանց օգտագործման և դրանց մասին 

տեղեկությունների հրապարակման, գյուտի հայտի ձևակերպման, ներկայացման 

և քննարկման, արդյունաբերական դիզայնի հայտի ձևակերպման, ներկայացման 

և քննարկման, ՀՀ Էկոնոմիկայի նախարարության մտավոր սեփականության 

գրասենյակի պաշտոնական տեղեկագրում հրապարակվող տեղեկությունների 

ցանկը, արտոնագրային հավատարմատարների որակավորման քննությունների 

անցկացման, արտոնագրային հավատարմատարների գրանցման, գյուտերի, 

արդյունաբերական դիզայնների գրանցամատյանների բովանդակությունը, 

դրանցում փոփոխություններ կատարելու մասին դիմումի ձևերը, 

փոփոխություններ կատարելու ընթացակարգը, քաղվածքի ձևը և դրա 

տրամադրման, ինչպես նաև գրանցամատյանի վարման հետ կապված 

գործողությունների կատարման, արտոնագրերի ձևը և դրանց մեջ նշվող 

տեղեկությունների ցանկը, գյուտի կամ արդյունաբերական դիզայնի 

լիցենզիաները (այդ թվում՝ ֆրանչայզինգը), դրանց պայմանների հետագա 

փոփոխությունները և չեղյալ հայտարարելը գրանցելու մասին դիմումների ձևերը, 

դրանց լրացման, ներկայացման և քննարկման, գյուտի կամ արդյունաբերական 

դիզայնի արտոնագրատիրոջ իրավունքների փոխանցումը գրանցելու մասին 

դիմումների ձևերը, դրանց լրացման, ներկայացման և քննարկման մասին» 

կարգերը: 

2022 թվականի մայիսի 26-ի N 764-Լ որոշմամբ ՀՀ Կառավարությունը 

հաստատել է Հայաստանի Հանրապետության մտավոր սեփականության 

գրասենյակի «Բողոքարկման խորհրդի կանոնադրությունը» և «Արտոնագրային 

հավատարմատարների կանոնադրությունը»: 

2022 թվականի նոյեմբերի 11-ին փոփոխություններ և լրացումներ են 

կատարվել  «Աշխարհագրական նշումների մասին» ՀՕ-398-Ն ՀՀ օրենքում: 

ՀՀ Կառավարության գործունեության ծրագրում ընդգրկված Մտավոր 

սեփականության ոլորտի զարգացման ռազմավարության մշակման 

աշխատանքները շարունակվել են նաև 2022թ.-ին: Այն մշակվել է Մտավոր 

սեփականության գրասենյակի և Մտավոր սեփականության համաշխարհային 

կազմակերպության (WIPO) փորձագետների հետ համատեղ: Հիշյալ 

ռազմավարությունը նախատեսվում է Կառավարության հաստատմանը 

ներկայացնել 2023թ.-ին: 

Մտավոր սեփականության գրասենյակի կողմից մշակվել և 

Կառավարությանն են ներկայացվել ««Ապրանքային նշանների մասին» ՀՀ 

օրենքում փոփոխություններ և լրացումներ կատարելու մասին» և ««Պետական 

տուրքի մասին» ՀՀ օրենքում փոփոխություններ և լրացումներ կատարելու մասին» 

օրենքների նախագծերը, որոնց ՀՀ Կառավարությունը հավանություն է տվել:  

Եվ՛ Ռազմավարությունը, և՛ նշված օրենքներն ընդգրկված են Հայաստանի 

Հանրապետության Կառավարության 2021-2026 թվականների գործունեության 

ծրագրում: 

ՏԵՂԵԿԱՏՎԱԿԱՆ ՏԵԽՆՈԼՈԳԻԱՆԵՐ 
 

2022 թվականին հրապարակվել է «Արդյունաբերական սեփականություն» 

պաշտոնական տեղեկագրի 24 համար` հայերեն և ռուսերեն լեզուներով։ 

Տեղեկագրերում ընդգրկվել են 97 գյուտի, 27 արդյունաբերական դիզայնի, 2309 

ապրանքային նշանի մասին պաշտոնական տեղեկություններ, ընդգրկվել են նաև 

ապրանքային նշանների գրանցման գործողության երկարաձգման, ինչպես նաև 

արտոնագրերի և ապրանքային նշանների զիջման պայմանագրերի և լիցենզային 

պայմանագրերի գրանցման մասին տեղեկություններ։  

2022 թվականին հրապարակվել է «Ապրանքային նշանների և 

արդյունաբերական դիզայնների հայտեր» տեղեկագրի 24 համար: Իրականացվել 

է գյուտերի և կարճաժամկետ գյուտերի գծագրերի ներմուծումը, առաջին էջերի, 

լրիվ նկարագրությունների և հավակնության սահմանումների էլեկտրոնային 

ձևերի, ինչպես նաև արդյունաբերական դիզայնների նկարների ներմուծումը և 

հրապարակումը՝ արտոնագրատերերին և գրադարաններին փոխանցելու համար, 

Գրասենյակի համակարգչային ցանցում ներքին օգտագործման համար, ինչպես 

նաև համընդհանուր օգտագործման նպատակով։ 

 Իրականացվել է 2021 թվականի «Տարեկան հաշվետվություն» տեղեկագրի 

նախապատրաստումը և հրապարակումը հայերեն, անգլերեն և ռուսերեն 

լեզուներով: Պատրաստվել և Գրասենյակի պաշտոնական կայքում են տեղադրվել 

տեղեկագրի էլեկտրոնային ձևերը: 

 2022 թվականին էլեկտրոնային եղանակով Գրասենյակ է ներկայացվել 

1440 ապրանքային նշանի հայտ (2021 թվականին՝ 1296), 29 գյուտի (2021 

թվականին՝ 32) և 15 արդյունաբերական դիզայնի հայտ (2021 թվականին՝ 16): 

Ոչ թղթային տեխնոլոգիաներին անցնելու նպատակով ձեռնարկվել են մի 

շարք քայլեր. թվայնացվել են մոտ 1042 ապրանքային նշանի, 65 գյուտի, 17 

արդյունաբերական դիզայնի փաստաթղթերը: Թվայնացման աշխատանքները 

շարունակվում են նաև 2023 թվականին:  

2022 թվականի ընթացքում շարունակվել են հայտերի ընդունման 

էլեկտրոնային համակարգի արդիականացման աշխատանքները: 

2022 թվականի հուլիսի 28-ին տեղի է ունեցել Եվրասիական 

արտոնագրային գերատեսչության վարչական խորհրդի տեղեկատվական 

տեխնոլոգիաների հարցերով մշտական աշխատանքային խմբի իններորդ նիստը 

տեսակոնֆերանսի ձևաչափով, որին մասնակցել է Գրասենյակի ներկայացուցիչը: 

Նիստի ընթացքում քննարկվել է 3D մոդելների հետ աշխատելու գործիքների և 

տեխնիկական լուծումների ներդրման հնարավորությունը: 

2022 թվականի նոյեմբերի 21-ին տեղի է ունեցել Եվրասիական 

արտոնագրային գերատեսչության վարչական խորհրդի տեղեկատվական 

տեխնոլոգիաների հարցերով մշտական աշխատանքային խմբի տասներորդ 

նիստը տեսակոնֆերանսի ձևաչափով, որին մասնակցել է Գրասենյակի 

ներկայացուցիչը: Նիստի ընթացքում քննարկվել է Եվրասիական արտոնագրային 

գերատեսչությունում EAPO-ONLINE համակարգի նոր տարբերակի ներդրման 

հարցը՝ գյուտերի և արդյունաբերական նմուշների եվրասիական հայտերի 

նյութերը 3D մոդելների միջոցով ներկայացնելու հնարավորությամբ: 

Մտավոր սեփականության գրասենյակը շարունակել և ավելի ամրապնդել 

է համագործակցությունը Մտավոր սեփականության համաշխարհային 

կազմակերպության (ՄՍՀԿ), Եվրասիական արտոնագրային գերատեսչության 

(ԵԱԱԳ) միջազգային կառույցների, ինչպես նաև օտարերկրյա արտոնագրային 

գերատեսչությունների հետ: Համագործակցության հիմնական կարևոր 

ուղղությունը 2022 թվականին Գրասենյակի մասնագետների առկա և հեռավար 

մասնակցությունն էր տարբեր միջոցառումներին՝ համաժողովներին, 

սեմինարներին, կլոր սեղաններին, գործնական հանդիպումներին, որոնց 

ընթացքում քննարկվել են մտավոր սեփականության բնագավառի զարգացման 

ուղիները, ինչպես նաև վերապատրաստման դասընթացներին: 

2022 թվականի հունվարի 13-ին տեսակոնֆերանսի ձևաչափով տեղի է 

ունեցել Եվրասիական տնտեսական հանձնաժողովի կողմից կազմակերպված 

խորհրդակցություն՝ Եվրասիական տնտեսական միության անդամ 

պետություններում մտավոր սեփականության ոլորտում հանրային 

ծառայությունների անարգել ստացման ապահովման հարցով, որին մասնակցել է 

Գրասենյակի աշխատակիցը:  

2022 թվականի հունվարի 19-ին Եվրասիական տնտեսական միության 

անդամ պետություններում պահպանվող արդյունաբերական սեփականության 

օբյեկտների վերաբերյալ տեղեկատվության առցանց որոնումը թույլ տվող 

ծառայությունների ստեղծման աշխատանքների շրջանակներում Գրասենյակի 

աշխատակիցների մասնակցությամբ տեսակոնֆերանսի ձևաչափով կայացել է 

խորհրդակցություն՝ որոնման ծառայությունների ստեղծման համաձայնեցված 

տարբերակ մշակելու նպատակով: 

2022 թվականի փետրվարի 24-ին և 25-ին Գրասենյակի ներկայացուցիչները 

առցանց մասնակցել են Միջազգային արտոնագրերի դասակարգման հատուկ 

միության փորձագետների կոմիտեի 53-րդ նստաշրջանին։ 

Դուբայում անցկացվող «EXPO 2020» համաշխարհային ցուցահանդեսի 

շրջանակներում 2022 

թվականի մարտի 3-ին տեղի է 

ունեցել Ռուսաստանի 

Դաշնության տնտեսական 

զարգացման նախարարության 

մտավոր սեփականության 

դաշնային ծառայության 

(Ռոսպատենտ) 

ցուցահանդեսը, որի բացմանը առցանց մասնակցել է Գրասենյակի ղեկավարը:  

2022 թվականի մարտի 11-ին առցանց ձևաչափով կայացել է Եվրասիական 

արտոնագրային կազմակերպության վարչական խորհրդի բյուջետային 

աշխատանքային խմբի 27-րդ նիստը, որին մասնակցել է Գրասենյակի 

ներկայացուցիչը:   

2022 թվականի մարտի 18-ին Գրասենյակի ղեկավարը մասնակցել է 

Հայաստանում ֆրանսիական համալսարանի Ֆրանսիա-Հայաստան առևտրա-

արդյունաբերական պալատի հետ համատեղ կազմակերպած համաժողովին, որի 

ընթացքում քննարկվել են Հայաստանում կոնտրաֆակտի մարտահրավերներն ու 

խնդիրները։  

https://ufar.am/

2022 թվականի ապրիլի 4-ին ապրանքային նշանի իրավունքի սպառման 

սկզբունքի կիրառման բացառությունների հարցը քննարկելու նպատակով 

Եվրասիական տնտեսական 

հանձնաժողովի կողմից կազմակերպվել է 

խորհրդակցություն, որին մասնակցել է 

Գրասենյակի աշխատակիցը: 

2022 թվականի ապրիլի 11-12-ը Մոսկվա քաղաքում (Ռուսաստանի 

Դաշնություն) տեղի ունեցավ Եվրասիական արտոնագրային կազմակերպության 

(ԵԱԱԿ) վարչական խորհրդի քառասուներորդ (տասներկուերորդ արտահերթ) 

նիստը, որին առցանց մասնակցել է վարչական խորհրդում Հայաստանի 

Հանրապետության լիազոր ներկայացուցիչ, ՀՀ էկոնոմիկայի նախարարության 

մտավոր սեփականության գրասենյակի ղեկավարը: 

2022 թվականի ապրիլի 13-ին Եվրասիական տնտեսական միության անդամ 

պետություններում պահպանվող արդյունաբերական սեփականության 

օբյեկտների վերաբերյալ տեղեկատվության առցանց որոնումը թույլ տվող 

ծառայությունների ստեղծման աշխատանքների շրջանակներում 

տեսակոնֆերանսի ձևաչափով կայացել է խորհրդակցություն՝ որոնման 

ծառայությունների ստեղծման համաձայնեցված տարբերակ մշակելու և 

համապատասխան միջազգային պայմանագրի մշակման անհրաժեշտության 

քննարկման նպատակով։ Խորհրդակցությանը մասնակցել են Գրասենյակի 

ներկայացուցիչները:  

2022 թվականի ապրիլի 18-ին Եվրասիական արտոնագրային 

կազմակերպության (ԵԱԱԿ) անդամ պետությունների մտավոր սեփականության 

ազգային գրասենյակների ներկայացուցիչների մասնակցությամբ առցանց 

ձևաչափով տեղի է ունեցել ԵԱԱԿ գործունեության իրավական ոլորտները 

կարգավորող աշխատանքային խմբի հանդիպումը: 

2022 թվականի ապրիլի 27-ին Գրասենյակի ներկայացուցիչները 

տեսակոնֆերանսի ձևաչափով մասնակցել են Մտավոր սեփականության 

իրավական պահպանության և պաշտպանության միջպետական խորհրդի 

շրջանակներում գործող ԱՊՀ անդամ պետությունների տարածաշրջանային 

արտոնագրային և տեղեկատվական արտադրանքի արդյունաբերական 

արտադրության նախագծի համակարգող խորհրդի (CISPATENT) հերթական 

նիստին: 

2022 թվականի ապրիլի 30-ից մայիսի 4-ը Գրասենյակի ղեկավարը առցանց 

մասնակցել է Ապրանքային նշանների միջազգային ասոցիացիայի 2022 թվականի 

տարեկան հանդիպմանը, որի ընթացքում քննարկվել են ապրանքային նշանների 

միջազգային պահպանության հարցեր: 

2022 թվականի մայիսի 25-ին Գրասենյակի ներկայացուցիչները մասնակցել 

են Մտավոր սեփականության համաշխարհային կազմակերպության կողմից 

նախաձեռնված «Հարգանք դեպի մտավոր սեփականությունը» խորագրով 

վեբինարների շարքի առաջին հանդիպմանը: Առաջին՝ «Առցանց հենություն» 

խորագրով հանդիպումը կազմակերպվել է Կորեայի Հանրապետության 

մշակույթի, սպորտի և զբոսաշրջության նախարարության աջակցությամբ:  

2022 թվականի հուլիսի 14-22-ը Ժնևում (Շվեյցարիա) կայացան Մտավոր 

սեփականության համաշխարհային 

կազմակերպության (ՄՍՀԿ) անդամ 

երկրների Ասամբլեաների 63-րդ 

հանդիպումների շրջանակներում 

Մադրիդի միության (Madrid Union) 

ամենամյա նստաշրջանները, որին 

մասնակցել է Գրասենյակի ղեկավարը 

և հանդես է եկել ելույթով՝ 

Հայաստանի Հանրապետությունում մտավոր սեփականության բնագավառում 

մեկ տարվա ընթացքում իրականացված միջոցառումների, օրենսդրական 

բարեփոխումների, ինչպես նաև ՄՍՀԿ-ի հետ համատեղ իրականացվող 

ծրագրերի և միջոցառումների վերաբերյալ: 

Գլխավոր ասամբլեայի շրջանակներում նախապես 

պայմանավորվածության համաձայն տեղի  ունեցավ հանդիպում ՄՍՀԿ գլխավոր 

տնօրեն Դարեն Թանգի հետ, որի ընթացքում քննարկվեցին հարցեր՝ ուղղված ՄՍ 

ազգային համակարգի զարգացմանը: 

Հանդիպման ընթացքում մտավոր սեփականության գրասենյակի և ՄՍՀԿ-

ի միջև ստորագրվեց մտավոր սեփականության ոլորտում համագործակցության 

վերաբերյալ փոխըմբռնման 

հուշագիր:  

Հանդիպման ընթացքում 

քննարկում եղավ նաև ՄՍՀԿ հետ 

համատեղ Հայաստանի 

Հանրապետությունում մտավոր 

սեփականության ոլորտի զարգացման ռազմավարության մշակմանն ուղղված 

աշխատանքների ընթացքի մասին, ինչպես նաև Գրասենյակի կայքում ներդրված 

ՄՍ օբյեկտների էլեկտրոնային հայտերի ներկայացման համակարգի 

կատարելագործման հարցում ՄՍՀԿ աջակցության վերաբերյալ: 

Տեղի ունեցավ հանդիպում ՄՍՀԿ ՄՍ և ինովացիոն էկոհամակարգերի 

սեկտորի գլխավոր տնօրենի օգնական Մարկո Ալեմանի հետ, որի ընթացքում 

քննարկվեց համաշխարհային նորարարության ինդեքսում Հայաստանի 

Հանրապետության զբաղեցրած դիրքի վերաբերյալ հարցը: 

Հանդիպումներ կազմակերպվեցին ՄՍՀԿ պատասխանատու 

ներկայացուցիչների, օտարերկրյա պետությունների մտավոր սեփականության 

գերատեսչությունների ղեկավարների հետ, որոնց ընթացքում քննարկվեցին 

երկկողմ համագործակցության խորացման վերաբերյալ հարցեր: Մտավոր 

սեփականության գրասենյակի և Բելառուսի Հանրապետության մտավոր 

սեփականության գրասենյակի միջև ստորագրվեց երկկողմ համագործակցության 

վերաբերյալ փոխըմբռնման հուշագիր: 

Կայացավ հանդիպում ՄՍՀԿ անցումային և զարգացած երկրների բաժնի 

նորանշանակ տնօրեն Ասան Հաբիփի հետ: Հանդիպման ընթացքում քննարկվեցին 

մտավոր սեփականության ոլորտի զարգացման ռազմավարությունում 

ընդգրկված դրույթները և ՄՍՀԿ-ի կողմից դրանց իրականացման համար 

տրամադրվող աջակցության  ուղղությունները, ժամկետներն ու 

գործողությունների ծրագիրը: 

2022 թվականի հուլիսի 28-ին առցանց ձևաչափով տեղի է ունեցել 

Եվրասիական արտոնագրային գերատեսչության վարչական խորհրդի 

տեղեկատվական տեխնոլոգիաների հարցերով մշտական աշխատանքային խմբի 

իններորդ նիստը տեսակոնֆերանսի ձևաչափով, որին մասնակցել է Գրասենյակի 

ներկայացուցիչը: Նիստի ընթացքում քննարկվել է 3D մոդելների հետ աշխատելու 

գործիքների և տեխնիկական լուծումների ներդրման հնարավորությունը: 

2022 թվականի օգոստոսի 4-ին տեսակոնֆերանսի ձևաչափով տեղի է 

ունեցել հանդիպում Եվրասիական տնտեսական միության անդամ երկրների 

հակամենաշնորհային և արտոնագրային մարմինների դիրքորոշման քննարկման 

նպատակով, որին մասնակցել է Գրասենյակի ներկայացուցիչը:  

2022 թվականի օգոստոսի 19-ին կայացել է Եվրասիական արտոնագրային 

կազմակերպության վարչական խորհրդի բյուջետային աշխատանքային խմբի 28-

րդ նիստը, որին առցանց ձևաչափով մասնակցել է Գրասենյակի ներկայացուցիչը:   

2022 թվականի օգոստոսի 23-24-ը 

Ղրղզստանի Հանրապետության Օշ 

քաղաքում տեղի է ունեցել 

Եվրասիական արտոնագրային 

գրասենյակի տարածաշրջանային 

աշխատաժողովը «Եվրասիական 

արտոնագրային տեղեկատվական 

տարածքի ձևավորում. փորձ և հեռանկարներ» խորագրով, որը նվիրված էր 

մտավոր սեփականության ոլորտում թվայնացման փորձի փոխանակմանը: 

Աշխատաժողովին մասնակցել են Գրասենյակի աշխատակիցները:  

2022 թվականի օգոստոսի 30-ին առցանց ձևաչափով տեղի է ունեցել ԱՊՀ 

Մտավոր սեփականության պահպանության և պաշտպանության հարցերով 

միջպետական խորհրդի 12-րդ հերթական նիստը։ Նիստի ընթացքում ելույթներով 

հանդես են եկել ԱՊՀ անդամ պետությունների լիազոր ներկայացուցիչները:  

Խորհրդում որպես Հայաստանի 

Հանրապետության լիազոր 

ներկայացուցիչ զեկույցով հանդես է 

եկել Գրասենյակի ղեկավարը՝ 

ներկայացնելով տարվա ընթացքում 

մտավոր սեփականության ոլորտում 

կատարված աշխատանքները և 

բարեփոխումները: 

2022 թվականի սեպտեմբերի 9-ին Գրասենյակի ներկայացուցիչը առցանց 

մասնակցել է Եվրասիական տնտեսական հանձնաժողովի Կոլեգիային առընթեր 

մտավոր սեփականության հարցերով խորհրդատվական կոմիտեի 

տասներկուերորդ նիստին:  



ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆ 

34 
 

2022 թվականի սեպտեմբերի 20-21-ը Մոսկվա քաղաքում (Ռուսաստանի 

Դաշնություն) տեղի է ունեցել Եվրասիական արտոնագրային կազմակերպության 

(ԵԱԿ) Վարչական խորհրդի 29-րդ հերթական նիստը:  

Նիստին մասնակցել են 

Վարչական խորհրդում ԵԱԿ անդամ 

երկրների լիազոր 

ներկայացուցիչները: Հայաստանի 

Հանրապետությունից նիստին 

մասնակցել է Վարչական խորհրդում 

Հայաստանի Հանրապետության 

լիազոր ներկայացուցիչ, Հայաստանի Հանրապետության էկոնոմիկայի 

նախարարության մտավոր սեփականության գրասենյակի ղեկավարը:  

Նիստի ընթացքում քննարկվեցին նիստի օրակարգում ընդգրկված 

հարցերը, մասնավորապես՝ հաստատվեցին ԵԱԿ 2022թ.-ի բյուջեում 

փոփոխություններ կատարելու նախագիծը, ԵԱԿ 2023թ.-ի բյուջեի նախագիծը, 

Եվրասիական արտոնագրային կոնվենցիային կից Արտոնագրային հրահանգում 

փոփոխություններ և լրացումներ կատարելու նախագիծը, Արդյունաբերական 

դիզայնների իրավական պահպանության հետ կապված տուրքերի գանձման 

կարգում փոփոխություններ կատարելու նախագիծը:  

Նիստի շրջանակներում տեղի է ունեցել նաև մտավոր սեփականության և 

բարձր տեխնոլոգիաների վերաբերյալ եվրասիական առաջին ամենամյա 

միջազգային համաժողովը՝ «IP Եվրասիա. նորարարական միջավայր», որտեղ 

ելույթ է ունեցել նաև Վարչական խորհրդում Հայաստանի Հանրապետության 

լիազոր ներկայացուցիչը: 

2022 թվականի սեպտեմբերի 26-28-ը Ղրղզստանի Հանրապետության 

Բիշքեկ քաղաքում հիբրիդային ձևաչափով անցկացվել է «Անտիկոնտրաֆակտ-

2022» 10-րդ հոբելյանական միջազգային ֆորումը՝ նվիրված արդյունաբերական 

արտադրանքի ապօրինի շրջանառության դեմ պայքարին, ինչպես նաև մտավոր 

սեփականության իրավունքների պաշտպանության խնդիրներին, որին 

մասնակցել են Գրասենյակի աշխատակիցները: 

2022 թվականի հոկտեմբերի 18-ին Եվրասիական արտոնագրային 

գրասենյակը Ռուսաստանի մտավոր սեփականության պետական ակադեմիայի 

հետ համագործակցությամբ կազմակերպել է տեսակոնֆերանս սեմինար 

«Գյուտերի և արդյունաբերական դիզայնների արտոնագրման վերաբերյալ 

Եվրասիական արտոնագրային կազմակերպության ակտերում առկա 

փոփոխությունները» խորագրով, որին մասնակցել է Գրասենյակի 

ներկայացուցիչը:  

2022 թվականի հոկտեմբերի 31-ից նոյեմբերի 11-ը իրականացվել է «Մեկ 

գոտի, մեկ ճանապարհ» առցանց ուսուցում մտավոր սեփականության 

վերաբերյալ, կազմակերպված Չինաստանի Մտավոր սեփականության ազգային 

վարչության (CNIPA) կողմից, որին մասնակցել են Գրասենյակի 

աշխատակիցները:  

2022 թվականի նոյեմբերի 10-ին տեղի է ունեցել առցանց վեբինար՝ Մտավոր 

սեփականության համաշխարհային կազմակերպության (ՄՍՀԿ) արտոնագրային 

համագործակցության պայմանագրի (PCT) համակարգի վերաբերյալ՝ ազգային 

փուլ փոխադրում Կովկասում, Կենտրոնական Ասիայում և Արևելյան 

Եվրոպայում, որին մասնակցել է Գրասենյակի ներկայացուցիչը:  

2022 թվականի նոյեմբերի 21-ին տեղի է ունեցել Եվրասիական 

արտոնագրային գերատեսչության վարչական խորհրդի տեղեկատվական 

տեխնոլոգիաների հարցերով մշտական աշխատանքային խմբի տասներորդ 

նիստը տեսակոնֆերանսի ձևաչափով, որին մասնակցել է Գրասենյակի 

ներկայացուցիչը: Նիստի ընթացքում քննարկվել է Եվրասիական արտոնագրային 

գերատեսչությունում EAPO-ONLINE համակարգի նոր տարբերակի ներդրման 

հարցը՝ գյուտերի և արդյունաբերական դիզայնների եվրասիական հայտերի 

նյութերը 3D մոդելների միջոցով ներկայացնելու հնարավորությամբ: 

 2022 թվականի նոյեմբերի 28-ից դեկտեմբերի 2-ը անցկացվել է 

Եվրասիական արտոնագրային կոնվենցիայի (ԵԱԱԿ) անդամ պետությունների 

ազգային արտոնագրային գրասենյակների մասնագետ-փորձագետների համար 

«Արդյունաբերական դիզայնների եվրասիական հայտերի փորձաքննություն» 

թեմայով ստաժավորում, որին մասնակցել են Գրասենյակի աշխատակիցները: 

2022 թվականի դեկտեմբերի 7-ին Գրասենյակի աշխատակիցների 

մասնակցությամբ տեղի է ունեցել առցանց հանդիպում Եվրասիական 

տնտեսական միության (ԵԱՏՄ) անդամ պետությունների շահագրգիռ 

գերատեսչությունների և ԵԱՏՄ հանձնաժողովի միջև: Քննարկվել են 

Եվրասիական տնտեսական միության անդամ-պետություններում պահպանվող 

արդյունաբերական սեփականության օբյեկտների (ապրանքային նշաններ, 

սպասարկման նշաններ, աշխարհագրական նշումներ և ծագման տեղանուններ) 

վերաբերյալ տեղեկատվության առցանց որոնումը թույլ տվող ծառայությունների 

ստեղծման նպատակով մշակված միջազգային պայմանագրի նախագծի 

վերաբերյալ Հայաստանի Հանրապետության և Ռուսաստանի Դաշնության 

կողմից ներկայացված առաջարկությունները:  

2022 թվականի դեկտեմբերի 8-ին Եվրասիական արտոնագրային 

գրասենյակը Ռուսաստանի մտավոր սեփականության պետական ակադեմիայի 

հետ համագործակցությամբ կազմակերպել է տեսակոնֆերանս սեմինար «Գյուտի 

եվրասիական արտոնագրի և արդյունաբերական նմուշի եվրասիական 

արտոնագրի ձեռքբերման գործնական ասպեկտներն ու 

առանձնահատկությունները» թեմայով, որին մասնակցել է Գրասենյակի 

ներկայացուցիչը:  

2022 թվականի դեկտեմբերի 13-ին Գրասենյակի ներկայացուցիչը 

մասնակցել է Մտավոր սեփականության համաշխարհային կազմակերպության 

(ՄՍՀԿ) և Եվրասիական արտոնագրային կազմակերպության (ԵԱԱԿ) կողմից 

համատեղ կազմակերպված ԵԱԱԿ անդամ երկրներում ինտելեկտուալ 

գործունեության արդյունքների առևտրայնացման ոլորտում տեխնոլոգիական 

պարկերի հզորացման ծրագրի վերաբերյալ տեսակոնֆերանսին: 

2022 թվականի ընթացքում Գրասենյակի ներկայացուցիչների 

մասնակցությամբ տեսաժողովի ձևաչափով տեղի են ունեցել «Եվրասիական 

տնտեսական միության անդամ երկրներում Ինտերնետում մտավոր 

սեփականության իրավունքների խախտումների դեմ պայքարի հիմնական 

մոտեցումների մասին» համաձայնագրի նախագծի քննարկման աշխատանքային 

խմբի ամենամսյա հանդիպումները:  

2022 թվականին ամենամսյա ռեժիմով, տեսակապի միջոցով, տեղի են 

ունեցել քննարկումներ EU4Digital - ՏՀՏ ոլորտում նորարարություններ ծրագրի 

շրջանակներում քննարկումներ Գրասենյակի աշխատակցի մասնակցությամբ: 

